MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 102
It-Tnejn, 19 ta’ Frar 2007.  

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.21 p.m.
L-Onor Jason Azzopardi, President tal-Kumitat, ippresieda.
PREŻENTI: L-Onor Michael Asciak u l-Onor Leo Brincat. 
SKUŻAti:  L-Onor Clyde Puli kien fuq xogħol parlamentari ieħor filwaqt li l-Onor George Vella kien imsiefer fuq xogħol parlamentari.
Assenti:  Il-Ministru ta’ l-Affarijiet Barranin, l-Onor Evarist Bartolo, l-Onor Mario de Marco u l-Onor Jose’ Herrera.
MINUTI

Il-Minuti tal-laqgħa Nru. 101 li saret fit-30 ta’ Jannar, 2007, kienu konfermati.
L-Onor Leo Brincat qajjem it-tliet punti li ġejjin:


(i) li huwa kien ġie avżat dwar il-posponiment tat-tieni item fuq l-aġenda oriġinali, 
jiġifieri l-laqgħa mar-Rappreżentant Permanenti ta’ Malta għall-Unjoni Ewropea, ftit 
sigħat 
biss qabel ma din il-laqgħa kellha tibda u li kien ikun aħjar kieku ġie avżat 
almenu fil-għodu biex huwa kien ikun jista’ jorganizza l-appuntamenti tiegħu;


(ii) dak inhar stess kien irċieva stedina bħala membru ta’ dan il-kumitat għall-
Malta/China Long Standing Relationship Conference u għalkemm jeżisti consensus 
dwar ir-relazzjonijiet ta’ Malta maċ-Ċina, l-Oppożizzjoni ma ġietx mistiedna biex 
tifforma parti
mill-panel imma sempliċement biex issegwi dak li jkun għaddej; u

(iii) talab li ssir laqgħa apposta fejn il-Ministru għall-Affarijiet Barranin jinforma lill-
Kumitat dwar iż-żjara tiegħu fil-Libja.

Il-President tal-Kumitat irrimarka li:

(a) kien għall-ħabta tas-sagħtejn ta’ wara nofs inhar li l-Ministru għall-Affarijiet 
Barranin ikkuntatjah fejn informah li kien ma jiflaħx u peress li l-Ministru ried 
jipparteċipa fil-laqgħa tal-Kumitat mar-Rappreżentant Permanenti ta’ Malta għall-
Unjoni Ewropea ġentilment talab li dik il-laqgħa tiġi posposta.  Fiċ-ċirkostanzi huwa 
ħass li jkun raġjonevoli li l-laqgħa tkun posposta.  Il-President tal-Kumitat żied jgħid 
li s-Sur Richard Cachia Caruana, Rappreżentant 
Permanenti ta’ Malta għall-
Unjoni Ewropea, kien diġa’ ikkuntatjah fejn talbu li l-laqgħa miegħu possibbilment 
issir fi 
ftit ġranet oħra; 


(b) huwa kien għadu ma rax l-istedina għall-Malta/China Long Standing Relationship 
Conference, u probabli li din kienet għadha fil-korrispondenza li kienet għadha kif 
ġiet mgħoddija lilu; u


(c) il-Ministru għall-Affarijiet Barranin diġa’ għarrfu bid-disponibilita’ tiegħu li fl-
ewwel okkażżjoni jinforma lill-Kumitat dwar iż-żjara tiegħu fil-Libja. 
PREŻENTAZZJONI TA’ KARTI

Il-President tal-Kumitat informa lill-Kumitat li Mr Speaker kien għadda għall-attenzjoni tal-Kumitat dawn id-dokumenti:-

Dokument 464

Għaxar rapporti li ġew ippreżenati waqt it-52 Sessjoni ta’ l-Assemblea tal-Western European Union, The Interparliamentary European Security and Defence Assembly li nżammet bejn it-18 u l-20 ta’ Diċembru 2006 f’Pariġi.

Il-President tal-Kumitat informa lill-Kumitat li l-Iskrivan tal-Kamra kien irċieva mingħand is-Segretarju Ġenerali tal-Parlament Ewropew tnax-il riżoluzzjoni, hawn taħt indikati, li kienu ġew adottati mill-Parlament Ewropew:-
Dokument 465
Riżoluzzjoni leġiżlattiva tal-Parlament Ewropew dwar il-proposta għal deċiżjoni tal-Kunsill dwar il-konklużjoni, f'isem il-Komunità Ewropea, ta" Arranġament bejn il-Komunità Ewropea u r-Repubblika ta" l-Iżlanda u r-Renju tan-Norveġja dwar il-modalitajiet tal-parteċipazzjoni ta" dawn l-istati fl-Aġenzija Ewropea għall-Ġestjoni tal-Kooperazzjoni Operattiva fil-Fruntieri Esterni ta" l-Istati Membri ta" l-Unjoni Ewropea (COM(2006)0178 – C6-0358/2006 – 2006/0063(CNS)) P6_TA-PROV(2006)0533 adottata fit-12 ta’ Deċembru 2006;
Dokument 466
Riżoluzzjoni leġiżlattiva tal-Parlament Ewropew dwar l-inizjattiva tar-Repubblika ta' l-Awstrija, ir-Renju tal-Belġju u r-Repubblika tal-Finlandja bil-ħsieb ta' l-adozzjoni ta' Deċiżjoni tal-Kunsill dwar il-kooperazzjoni bejn l-Uffiċċji ta' l-Irkupru ta' Assi ta' l-Istati Membri fil-qasam tar-rintraċċar u l-identifikazzjoni ta' rikavati mill-kriminalità, jew proprjetà oħra relatata magħha (7259/2006 – C6-0122/2006 – 2006/0805(CNS)) P6_TA-PROV(2006)0541 fit-12 ta’ Deċembru 2006;
 Dokument 467
Riżoluzzjoni tal-Parlament Ewropew dwar programm leġiżlattiv u ta" ħidma tal-Kummissjoni għall-2007 P6_TA-PROV(2006)0565 adottata fit-13 ta’ Deċembru 2006;
Dokument 468
Riżoluzzjoni tal-Parlament Ewropew dwar l-aspetti istituzzjonali tal-kapaċita ta' l-Unjoni Ewropea li tintegra Stati Membri ġodda (2006/2226(INI)) P6_TA-PROV(2006)0569 adottata fit-13 ta’ Deċembru 2006;
Dokument 469
Riżoluzzjoni tal-Parlament Ewropew dwar il-laqgħa għolja bejn l-UE u r-Russja f'Ħelsinki ta' 24 ta' Novembru, 2006 P6_TA-PROV(2006)0566 adottata fit-13 ta’ Deċembru 2006;
Dokument 470
Riżoluzzjoni tal-Parlament Ewropew dwar il-Komunikazzjoni tal-Kummissjoni dwar l-Istrateġija għat-Tkabbir u l-Isfidi Ewlenin 2006–2007 P6_TA-PROV(2006)0568 adottata fit-13 ta’ Deċembru 2006;
Dokument 471
Rakkomandazzjoni tal-Parlament Ewropew lill-Kunsill bi proposta għal rakkomandazzjoni tal-Parlament Ewropew lill-Kunsill dwar l-iżvilupp tan-negozjati rigward id-deċiżjoni ta' qafas dwar il-protezzjoni ta' data personali fil-qafas tal-koperazzjoni ġudizzjarja u tal-pulizija fi kwistjonijiet kriminali (2006/2286(INI)) P6_TA-PROV(2006)0602 adottata fl-14 ta’ Deċembru 2006;
Dokument 472
Riżoluzzjoni leġiżlattiva tal-Parlament Ewropew dwar il-proposta għal deċiżjoni tal-Kunsill dwar il-konklużjoni tal-Ftehima bejn il-Komunità Ewropea u r-Repubblika tal-Paragwaj dwar ċerti aspetti tas-servizzi ta' l-ajru (COM(2006)0266 – C6-0308/2006 – 2006/0094(CNS)) P6_TA-PROV(2006)0576 adottata fl-14 ta’ Deċembru 2006;
Dokument 473
Riżoluzzjoni leġiżlattiva tal-Parlament Ewropew dwar il-proposta għal deċiżjoni tal-Kunsill li tawtorizza l-konklużjoni tal-ftehima għat-tiġdid u l-modifikazzjoni tal-ftehima dwar l-attivitajiet ta" riċerka u żvilupp fil-qasam tas-Sistemi ta" Manifattura Intelliġenti (IMS) bejn il-Komunità Ewropea u l-Awstralja, il-Kanada, il-pajjiżi ta' l-EFTA tan-Norveġja u l-Iżvizzera, il-Korea, il-Ġappun, u l-Istati Uniti ta" l-Amerika (COM(2006)0343 – C6-0373/2006 – 2006/0111(CNS)) P6_TA-PROV(2006)0577 adottata fl-14 ta’ Deċembru 2006;
Dokument 474
Riżoluzzjoni leġiżlattiva tal-Parlament Ewropew dwar il-proposta għal deċiżjoni tal-Kunsill dwar il-konklużjoni tal-Ftehima li temenda il-Ftehima ta' Sħubija bejn, fuq naħa waħda, il-Membri tal-grupp ta' Stati ta' l-Afrika, tal-Karibew u tal-Paċifiku u fuq in-naħa l-oħra, il-Komunità Ewropea u l-Istati Membri tagħha, iffirmata f'Cotonou fit-23 ta' Ġunju 2000 (6987/2006 – C6-0124/2006 – 2005/0071(AVC)) P6_TA-PROV(2007)0002 adottata fit-18 ta’ Deċembru 2006;
Dokument 475
Riżoluzzjoni tal-Parlament Ewropew dwar is-Seba" u t-Tmien Rapport Annwali tal-Kunsill skond id-Dispożizzjoni Operattiva 8 tal-Kodiċi ta" Kondotta ta" l-Unjoni Ewropea dwar l-Esportazzjoni ta" l-Armi (2006/2068(INI)) P6_TA-PROV(2007)0008 adottata fit-18 ta’ Deċembru 2006; u
Dokument 476
Riżoluzzjoni tal-Parlament Ewropew dwar il-Programm ta' Azzjoni Ewropew għas-Sikurezza tat-Toroq - reviżjoni ta' nofs iż-żmien (2006/2112(INI)) P6_TA-PROV(2007)0009 adottata fit-18 ta’ Deċembru 2006.
LAQGĦA MA’ L-E.T. PRESIDENT EMERITUS DR UGO MIFSUD BONNICI DWAR IL-EUROPEAN COMMISSION FOR DEMOCRACY THROUGH LAW – THE VENICE COMMISSION.

l-E.T. President Emeritus Dr Ugo Mifsud Bonnici, li huwa wieħed miż-żewġ viċi presidenti ta’ din il-Kummissjoni, spjega b’ċertu dettal il-kompożizzjoni, l-għanijiet u l-ħidma ta’ din il-Kummissjoni.  Huwa enfasizza li din il-Kummissjoni, minbarra li tagħti pariri lill-Kunsill ta’ Ewropa fuq kwestjonijiet kostituzzjonali, tagħti wkoll l-opinjoni teknika tagħha dwar liġijiet, jiġifieri dwar jekk liġi jew proposta ta’ liġi jew struttura tkunx tilħaq ir-rekwiżiti demokratiċi, imma toqgħod attenta li ma tidħolx fil-politika nterna tal-pajjiż konċernat.  Din il-Kummissjoni għandha sitta u erbgħin membru li jiġu magħżula abbażi tal-kapaċitajiet u tal-kontribuzzjoni tagħhom fil-kamp legali jew fix-xjenza politika. 
Wara kien hemm diskussjoni.   
Fit-8.31 p.m. il-Kumitat aġġorna għal data u b’aġenda li tiġi komunikata aktar tard.     

JOHN  VELLA

SKRIVAN TAL-KUMITAT
KONFERMATI


JASON AZZOPARDI

CHAIRPERSON TAL-KUMITAT

